
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u jedanaest slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

KRIMINALITETKRIMINALITET

Kakanj

U periodu od 25.03. do 27.03.2024. godine, u mjestu Bištrani, od strane nepoznatog lica izvršeno je krivično djelo "Krađa" iz pomoćnog

objekta vlasništvo M.K., rođen 1961. godine iz Kaknja. Tom prilikom otuđen je jedan kazan za rakiju. Izvršen je uviđaj od strane

istražitelja Policijske stanice Kakanj.

Maglaj

Dana 27.03.2024. godine, oko 06,35 sati, u mjestu Poljice, od strane lica H.S., rođen 1958. godine iz Maglaja izvršeno je krivično djelo

"Nasilničko ponašanje" prema licu Š.E., rođena 1996. godine iz Maglaja, tako što je istu nakon verbalnog vrijeđanja fizički napao.

Navedena prijava je evidentirana, a daljnji rad na dokumentovanju pomenutog krivičnog djela nastavljaju istražitelji Policijske stanice

Maglaj.

Tešanj

Dana 26.03.2024. godine, od strane lica K.M., rođen 1994. godine iz Tešnja izvršeno je krivično djelo "Protuzakoniti lov". Prilikom kontrole

putničkog motornog vozila, marke "VW Passat" kojim je upravljao K.M. u 22,25 sati, u ulici Braće Pobrić od strane policijskih službenika

Policijske stanice Tešanj, na zadnjem sjedištu vozila zapažena je jednu pušku marke Zastava MP precizion, i jedan okvir sa četiri metka

kalibra 22 LR, za koju isti ima uredno izdato odobrenje, a daljim pregledom vozila na patosu mjesta suvozača se nalazila jedna bijela

vrećica u kojoj se nalazila ustrijeljena divlja životinja jazavac. Vatreno oružje, kao i ustrijeljena divljač su oduzeti, dok je na licu mjesta

izvršen uviđaj od strane istražitelja Policijske stanice Tešanj uz upoznavanje dežurnog tužioca.

Žepče

Dana 27.03.2024. godine, u 15,37 sati, u mjestu Goliješnica, u blizini gradilišta koridora Vc, od strane lica I.S., rođen 1958. godine iz

Žepča, izvršena su krivična djela "Ugrožavanje sigurnosti", "Nasilničko ponašanje" i "Nedozvoljeno držanje oružja i municije", na način da

je isti prijetio vatrenim oružjem prema radnicima koji su izvodili radove. Na licu mjesta policijski službenici Policijske stanice Žepče su

pronašli navedeno lice, kod kojeg prilikom pregleda nije pronađeno vatreno oružje, nakon čega je u skladu sa izdatom naredbom od

strane policijskih službenika Policijske stanice Žepče izvršen pretres poslovnih objekta firme "Sinan Comerce" d.o.o. Žepče i porodične

kuće, kojom prilikom je pronađeno slijedeće; dva metalna okvira od automatske puške u kojim se nalazilo 60 metaka, cal. 7,62 mm,

kartonska kutija u kojoj se nalazilo 23 metka cal. 7,62mm i jedan plinski pištolj sa okvirom i sedam komada metaka. Pronađeni predmeti

i municija su privremeno oduzeti, a lice I.S. lišeno slobode i zadržano u prostorijama za zadržavanje. Daljnji rad na dokumentovanju

pomenutih krivičnih dijela nastavljaju istražitelji Policijske stanice Žepče.

BEZBJEDNOST SAOBRAĆAJABEZBJEDNOST SAOBRAĆAJA

Na području Zeničko-dobojskog kantona dogodile su se četiri saobraćajne nezgode u kojima je jedno lice zadobilo lakše tjelesne povrede,

dok je na vozilima pričinjena materijalna šteta.

